
2005-2006 ikasturtia

2006ko martxua
gehixago eta hobeto
Proposamen berezixak

HAUR HEZKUNTZA

Animaziño jolasa: Nik daukat  etxetxo bat

Nik daukat etxetxo bat

ederra, ederra

eta atia jotzen dot

horrela, horrela

Eta leihuak ireki

horrela, horrela

eta tximinixatik 

keia irteten da.

Umiek jolasaren berbak esan bittartian, adierazittakua gorputzaren keiñuen bittartez deskribatuko dabe:  etxia, atia jo, leihuak zabaldu, keia tximinixatik irteten, ...

	Udalaren jolas eta kantuen liburuxka, 43.orrialdea.


LEHEN HEZKUNTZA

Soka saltorako kantua: “Han goi-goixan”:

Han goi-goixan (1)

menditxo bat zeguan; (2)

menditxuan zuhaitz eder bat. (3)

Zuhaitzian hiru zinta zeren: (4)

gorrixa, urdiña eta zurixa. 

Gorrixa hartzian, (5)

besomotz geldittu nintzan. (6)

Urdiña hartzian, (5)

hankamotz geldittu nintzan. (7)

Zurixa hartzian, (5)

burusoil geldittu nintzan. (8)

Medikua etorri zan eta

beso berrixa jarri zostan. (9)

Medikua etorri zan eta

hanka berrixa jarri zostan. (10)

Medikua etorri zan eta

ille berrixa jarri zostan”. (11)

Soka-salto jolas honetan soka goittik emoten da. Jokalari bat sartzen da salto egittera. Kantuak diñoena era honetan antzeztu bihar da:

(1): Besua luzatuta, atzamar bizkorraz (erakuslia) urriñeko leku bat adierazi.

(2): Menditxo bat irudikatzeko, bi eskuak mobidu.

(3): Zuhaitz bat irudikatzeko, besuak zabalduta jarri.

(4): Hiru zenbakixa hiru atzamar luzatuta adierazi.

(5): Esku bat mobidu, zerbait hartzeko mugimendua egiñez.

(6): Besua tolostu eta gorputzaren onduan jarri, lepotik pasatutako zapi batez eutsitta izango bagiñu bezela.

(7): Hanka batez salto egin.

(8): Beste besoko eskua buru gaiñian jarri.

(9): Tolostuta daguan besua luzatu.

(10): Bi hankekin salto egin.

(11): Buru gaiñetik eskua kendu.

Lerrokako jolasa: Joxe Martin

Joxe Martin badoiala mendira

Joxe Martin badoiala mendira

ria ria kataplan

badoiala mendira.

Eta bidian krabeliñak hartu dittu

Eta bidian krabeliñak hartu dittu

ria ria kataplan

krabeliñak hartu dittu..

Erreka bazterrian topatu dau lamiña

erreka bazterrian topatu dau lamiña

ria ria kataplan

topatu dau lamiña.

Oh gaztetxo emoidazu lora bat 

oh gaztetxo emoidazu lora bat

ria ria kataplan

emoidazu lora bat.

Emongo dotsut nerekin ezkonduz gero

emongo dotst nerekin ezkonduz gero

ria ria kataplan

nerekin ezkonduz gero.

Ezkondu ziran eta Txinan bizi dira

ezkondu ziran eta Txinan bizi dira

ria ria kataplan

eta Txinan bizi dira.

Gutxienez 5 jolaskide bihar dira jolaserako. Honek bi lerro osatuko dittue aurrez aurre, erdixan tokixa lagata. Partaide bat bi lerruen artetik dantzan eta saltoka pasatzen dan bittartian, inguruko danek kantau eta txaloka animatuko dabe. Kantuak iraun bittarian erdixan dabillenak kantuak diñuana antzeztu biharko dau, alde batetik bestera doian bittartian: 

Joxe Martin badoiala mendira: 

motxila bat hartuta mendira doiala antzeztu.

Eta bidian krabeliñak hartu dittu: 

lurretik lorak hartzen dittuala antzeztu.

Erreka bazterrian topatu dau lamiña:
 lerruetan daguan baten aurrian jarri.

Oh gaztetxo emoidazu lora bat: 

erdikuak eta aukeratutakuak elkarrizketia antzeztu.

Emongo dotsut nerekin ezkonduz gero: 
erdikuak eta aukeratutakuak elkarrizketia antzeztu.

Ezkondu ziran eta Txinan bizi dira: 

bixak eskutik obatu eta lerruen artian saltoka ibilli.
	Kantua entzuteko aukeria daukazue interneten: www.aisia.net/jolasak/asteko_jolasa.php?id=41

	Urtxintxaren Euskal Jolasen bilduma, 1-en ere jasota dago.


Harrapaketa jolasa: Armiarmia 

Jolas hau zelai mugatu batian egittekua da. Jokalari danak eulixak dira hasieran, bat izan ezik: armiarmia. Irakasliak aginddutakuan, danak batera juan daitezen, eulixek zelaixaren alde batetik bestera pasau bihar dabe, armiarmak ikutu barik.

Arauak: Ikututakuak armiarmaren laguntzaille bihurtzen dira eta, hil dittuen tokittik mobidu barik, eulixak hiltzen ahalegindduko dira, harek ikutuz.

Azkeneko ukitu dabena izango da hurrengo armiarmia.

Danak, bai eulixak, bai armiarmia, beti aurrerantz mobiduko dira.

Txinguan ala hanka kox-koxian

	Oso jolas erraza da, aspaldi greziarrek eta egiptoarrek  egitten zebena. Klariona, harrixak eta... punterixia eta oreka besterik ez da bihar.
1. Lurrian, klarionaz, irudixan agertzen dan moduko ibilbidia marraztu bihar duzue (ikastetxeko jolastokixan margotu eta beste egun batzutarako laga leike margotuta). 1. laukittik kanpoko espaziua Lurra da, eta goiko zirkuluerdixa (9) Zerua. 

2. Lehen jokalarixak harrixa lauki batera botako dau (adibidez, 6.era); baiña kontuz ibilli biharko dau harrixak marria ez ikutzeko eta laukittik kanpora ez botatzeko. Kale egitten badau, hurrenguak jaurtiko dau. Punterixa ona baldin badauka, harrixaren billa juango da. 

3. Juateko bidia: txinguan ala txintxurrizka saltoka juango da laukiz lauki; 4-5. eta 7-8. laukixetan, bi oiñak aldi berian jarriko dittu. Harrixa daguan laukixa ez da zapaldu bihar. Zerura aillegatzian, atseden hartu eta bueltia emon geinke.
4. Itzuleria: laukiz lauki txinguan saltoka bueltauko gara eta, harrixa daguan laukixa (6.a) zapaldu barik, haura jaso eta Lurrera eruango dogu. Ibilbide osua kale egin eta marrarik zapaldu barik egittia lortzen bada, berriro botatzen da harrixa. 

5. Txandia errepikatzen daben jokalarixak atzerantz eta sorbaldaren gaiñetik bota bihar dau harrixa. Lauki baten barruan jausten bada, laukixa jokalari horrena izango da eta bere izena idatziko dau bertan. Lauki horretatik pasatzean, jabiak bi oiñak bermatuz hartu ahal izango dau atseden, baiña beste jokalarixek ezin dabe lauki hori zapaldu. 

6. Jolasaren bukaeria: lauki danek norbaitten izena daukenian. 

Jolas honek izen asko dauzka (“trukemea”, “txingoka”, “tokea”, "zerua eta lurra"), herrixaren arabera. Lurrian forma askotako egitturak marraztu leizke. Besteren bat ikusi nahi badozue, Tomás Blanco Garcíaren Para jugar como jugábamos izenburuko liburuan (Salamancako Diputaziñuak argitaratua), 88. eta 96. orrialdien artian, beste modelo batzuk topauko dittuzue (“armairua”, “laranja”, “astea”, “dantzaria”, etab.).

